
    Azərbaycan Respublikasına rəsmi səfərə gələn Pakistan İslam Respublikasının Baş

naziri Məhəmməd Şahbaz Şərifin iyunun 15-də rəsmi qarşılanma mərasimi olub.

    Hər iki ölkənin dövlət bayraqlarının dalğalandığı meydanda Pakistanın Baş nazirinin

şərəfinə fəxri qarovul dəstəsi düzülmüşdü.

    Azərbaycan Prezidenti İlham Əliyev Pakistanın Baş naziri Məhəmməd Şahbaz Şərifi

qarşıladı.

    Fəxri qarovul dəstəsinin rəisi Pakistanın Baş nazirinə raport verdi.

    Baş nazir Məhəmməd Şahbaz Şərif Azərbaycan əsgərlərini salamladı.

    Prezident İlham Əliyev və Baş nazir Məhəmməd Şahbaz Şərif fəxri qarovul dəstəsinin

qarşısından keçdilər.

    Pakistan İslam Respublikasının və Azərbaycan Respublikasının Dövlət himnləri səslən-

dirildi.

    Azərbaycan nümayəndə heyəti Pakistanın Baş nazirinə, Pakistan nümayəndə heyəti isə

Azərbaycan Prezidentinə təqdim olundu.

    Fəxri qarovul dəstəsi hərbi marşın sədaları altında Prezident İlham Əliyevin və Baş nazir

Məhəmməd Şahbaz Şərifin qarşısından keçdi.

    Prezident İlham Əliyev və Baş nazir Məhəmməd Şahbaz Şərif rəsmi foto çəkdirdilər.

    İyunun 15-də Azərbaycan Respublikasının Prezidenti İlham Əliyevin Pakistan İslam
Respublikasının Baş naziri Məhəmməd Şahbaz Şərif ilə təkbətək görüşü olub.

Pakistan və Azərbaycan hər zaman çiyin-çiyinə dayanan ölkələr olubdur
Pakistanın Baş naziri Məhəmməd Şahbaz Şərif Azərbaycana rəsmi səfər edib

    İyunun 15-də Azərbaycan Respublika-
sının Prezidenti İlham Əliyevin və Pakistan
İslam Respublikasının Baş naziri Məhəm-
məd Şahbaz Şərifin geniş tərkibdə görüşü
keçirilib.
    Görüşdə çıxış edən Azərbaycan Prezidenti
İlham Əliyev dedi:
    – Hörmətli cənab Baş nazir, mənim
əziz qardaşım və hörmətli qonaqlar, Azər-
baycana xoş gəlmisiniz. Sizi ölkəmizdə
qəbul etməyə çox şadam. Mənim dəvətimi
qəbul etdiyiniz üçün Sizə təşəkkür edirəm.
Əminəm ki, səfəriniz ölkələrimiz arasında
qardaşlıq münasibətlərini gücləndirəcək.
Bu münasibətlər tərəfdaşlıq, dostluq və
qardaşlıq üzərində qurulub. Biz elə indicə
cənab Baş nazirlə ikitərəfli münasibətləri-
mizin geniş gündəliyini müzakirə etdik və
bir daha ölkələrimizin suverenliyinə, ərazi
bütövlüyünə güclü dəstəyimizi ifadə etdik.
Mən cənab Baş nazirə Azərbaycanın ərazi
bütövlüyünə və işğal vaxtında, İkinci Qa-
rabağ müharibəsində və ərazi bütövlüyümüzü
bərpa etdikdən sonra göstərilmiş dəstəyə
görə minnətdarlığımı bildirdim. Biz Kəşmir
məsələsində Pakistanın mövqeyini ciddi
dəstəklədiyimizi bir daha ifadə edirik və
bütün beynəlxalq təsisatlarda bu mövqeyi
açıq şəkildə dəstəkləyirik və dəstəkləməyə
davam edəcəyik.
    Bu gün biz ticarət və iqtisadi əməkdaş-
lığımıza, enerjiyə, daşımalara, müdafiə sə-

nayesinə aid mühüm məsələləri geniş şəkildə
müzakirə etdik. Biz bu formatda müzaki-
rələrimizi davam etdirəcəyik. Əminəm ki,
səfər nəticəsində müxtəlif sahələr üzrə yeni
əməkdaşlıq proqramını işləyib hazırlaya-
cağıq və o bizim tərəfdaşlığımızı daha da
gücləndirəcək.
    Cənab Baş nazir, bir daha xoş gəlmisiniz.

***
    Pakistanın Baş naziri Məhəmməd Şahbaz
Şərif dedi:
    –Təşəkkür edirəm, mənim qardaşım Pre-
zident İlham Əliyev. Sizinlə bir daha görüş-

mək mənim üçün böyük şərəfdir. Burada
əyləşənlər qardaş və bacılardır. İcazə verin,
əvvəlcə bunu deyim, mənim qardaşım Baş
nazir Nəvaz Şərif mənə dünən dedi ki, siz
Bakıya gedəcəksiniz, mənim səmimi salam-
larımı qardaşım Prezident Əliyevə çatdırın.
O dedi ki, Şahbaz, Bakını görmək səndə
böyük təəssürat yaradacaq. Cənab Prezident,
bu məndə, sadəcə, təəssürat yaratmayıb,
dərin təəssürat yaradıb. Mənim ötən gecədən
etibarən gördüklərim Sizin baxışınızı, lider-
liyinizi və bu illər ərzində ölkənizi qurmaq
üçün göstərdiyiniz dinamik səyləri əks etdirir.

Mən ziddiyyətdən çəkinməyərək deyə bi-
lərəm ki, indiyədək Bakıda gördüklərimin
müqayisəsini apara bilərəm. Siz bu şəhəri
dünyanın hər hansı ən inkişaf etmiş, gözəl
şəhəri ilə müqayisə edə bilərsiniz. Burada
heç bir mübaliğə yoxdur. Mənim gündəlik
üzrə qaldırmağı nəzərdə tutduğum məsələ-
lərdən biri o idi ki, istəyirdim ən yaxşı
landşaft mütəxəssislərini Pakistana göndə-
rəsiniz. Landşaft gözəldir, mənə inanın,
mən heyran olmuşam.
   Prezident İlham Əliyev: – Təşəkkür
edirəm.
   Baş nazir Məhəmməd Şahbaz Şərif: –
Bu gün mən dahi atanızın məzarını ziyarət
etdim. Deməliyəm ki, Sizin gördüyünüz bö-
yük işlər sayəsində onun ruhu çox şad ol-
malıdır. Sizi təbrik edirəm. Düşünürəm ki,
mənim Bakıya səfərim çox mühüm əhə-

miyyət kəsb edir. Hesab edirəm ki, İslamabada
qayıdanda, dövlət xidməti sahəsində belə bir
liderin addımlarından çox şey öyrənmiş ola-
cağam.
    Qardaşım Prezident, biz iki qardaş ölkəyik.
Bizim əlaqələrimiz qarşılıqlı etimad, hörmət
və hədsiz səmimiyyət üzərində qurulub. Siz
hər zaman Kəşmir məsələsini dəstəkləmisiniz
və Pakistanın yanında olmusunuz.

***
    Prezident İlham Əliyev salamlara görə
minnətdarlığını bildirdi, onun da salamlarını
Nəvaz Şərifə çatdırmağı xahiş etdi.

    Azərbaycan Respublikasının Prezidenti
İlham Əliyev və Pakistan İslam Respublika-
sının Baş naziri Məhəmməd Şahbaz Şərif
iyunun 15-də mətbuata bəyanatlarla çıxış
ediblər.
    Əvvəlcə Azərbaycan Prezidenti bəyanatla
çıxış etdi.

Prezident İlham Əliyevin
bəyanatı

    – Hörmətli cənab Baş nazir, hörmətli
Qardaşım.
    Xanımlar və cənablar, Azərbaycana xoş
gəlmisiniz.
    Mən çox şadam ki, əziz Qardaşım Azər-
baycanda səfərdədir. Bizim münasibətlərimiz
iki qardaş ölkə arasında olan münasibətlərdir.
Bizim Baş nazirlə təmaslarımız müntəzəmdir.
Biz ötən il müxtəlif beynəlxalq tədbirlər çər-
çivəsində iki dəfə görüşmüşük. Mən min-
nətdaram ki, cənab Baş nazir dəvətimi qəbul
edib və ölkəmizə rəsmi səfərə gəlib.
    Ölkələrimiz arasında münasibətlər birgə
tarix, mədəniyyət, din, həmrəylik və qarşılıqlı
dəstək üzərində qurulub. Biz Pakistana min-
nətdarıq ki, işğal dövründə Azərbaycana
dəstək verib və 44 günlük Vətən müharibəsi

zamanı da bizə güclü dəstək göstərib.
    Pakistan Ermənistan ilə diplomatik mü-
nasibətlər qurmayan ölkədir və bu, məhz
işğal səbəbindən baş vermişdir. Bu isə
qardaş ölkə mövqeyidir, buna görə mən
minnətdaram.
    Bu gün mən cənab Baş nazirə Azərbaycan
və Ermənistan arasında sülh sazişi üzərində
hazırda gedən danışıqlarla bağlı məlumat
verdim. Bu sazişin imzalanmasının perspek-
tivləri var, sadəcə olaraq, Ermənistan siyasi
iradə nümayiş etdirməlidir və artıq rəsmi
olaraq bəyan etdiklərini kağız üzərində həkk
etməlidir ki, Qarabağ Azərbaycandır!
    Azərbaycan Pakistanı Kəşmir məsələsində
hər zaman dəstəkləyib, bu dəstək davam
edəcəkdir. Biz bütün beynəlxalq təşkilatlarda
bu dəstəyi və həmrəyliyi nümayiş etdiririk.
Əlbəttə ki, qarşılıqlı dəstək bizim ölkələri
və xalqları daha da yaxınlaşdırır.
    Azərbaycan xalqı çox gözəl bilir ki, 44
günlük müharibə dövründə kim bizimlə bir
yerdə idi. Bu, Türkiyə və Pakistan idi. Hər
iki ölkə müharibə zamanı ciddi siyasi dəstək
nümayiş etdirdi.
    Bu gün biz ikitərəfli gündəliyimizə daxil

olan bir çox məsələləri, eyni zamanda regional
prosesləri, regional təhlükəsizlik məsələlərini
müzakirə etdik. Bizim irəliyə getməyimizlə
bağlı tam aydın təsəvvürümüz var. Biz
razılığa gəldik ki, artıq Azərbaycandan bir
neçə nümayəndə heyəti Pakistana səfər edə-
cəkdir. Biri ticarət və sərmayə məsələsi,
növbəti nümayəndə heyəti enerji məsələsi
ilə məşğul olacaq, üçüncüsü isə müdafiə
sənayesi sahəsində əməkdaşlığı nəzərdən
keçirəcəkdir.
    Biz, eyni zamanda razılığa gəldik ki, ti-
carətimizin həcmini artırmaq üçün daha ciddi
səylər göstərək. Biz bu istiqamətdə anlaşma
memorandumu imzalayacağıq və məhsulların
siyahısı üzərində işləyəcəyik ki, həmin siyahı
bizim ticarət dövriyyəmizin artırılmasına
xidmət edəcək.
    Əlbəttə ki, enerji sahəsində böyük pers-
pektivlər var, istər ənənəvi enerji, istərsə də
bərpa olunan enerji sahəsində. Biz, eyni za-
manda razılığa gəldik ki, şəhərlərimiz arasında
uçuşların sayını artıracağıq, xüsusilə də pay-
taxtlar arasında. Bu isə görüşümüzün, bu sə-
fərin yaxşı nəticəsi olacaqdır.
    Biz bununla yanaşı, təhsil sahəsində böyük

potensialı görürük. Bu gün Azərbaycanda
Pakistandan olan 750 tələbə təhsil alır və bu
prosesin necə sürətlə getdiyinə baxsaq, görərik
ki, ötən il, sadəcə, 100 tələbə təhsil alırdı.
Yəni biz daha çox pakistanlı qardaşlarımızı
burada görmək istəyirik. Eyni zamanda Pa-
kistanda təhsil alan azərbaycanlılar da var.
Bu gün onlar müxtəlif sahələrdə təhsil alaraq
qayıdıb ölkəmizə töhfələrini verirlər.
    Eyni zamanda biz müdafiə sənayesi sa-
həsində əməkdaşlığı müzakirə etdik. Artıq
qeyd etdiyim kimi, birgə hərbi təlimlərin sa-
yının artırılması məsələsini müzakirə etdik,
buna ehtiyac var. Çünki dünyada vəziyyət
dəyişir, qeyri-sabitlik nöqtələri artır, ona görə
də güclü hərbi potensial müstəqilliyin və
ərazi bütövlüyünün qarantıdır.
    Bildiyiniz kimi, Azərbaycan 30 il ərzində
Ermənistanla danışıqlarda iştirak edirdi və
bu danışıqlar heç bir nəticə vermədi. Yalnız
bizim hərbi gücümüz və Azərbaycan Ordu-
sunun əzmi ərazi bütövlüyümüzü bərpa etdi.
Bu, danışıqlar və ya hər hansı bir vasitəçilik
hesabına baş vermədi. Əksinə, həmin vasi-
təçilik səyləri vəziyyətin dondurulmasına

gətirib çıxarmışdı. Biz bununla qəti razı
olmadıq. Biz ərazi bütövlüyümüzü bərpa
etdik, torpaqlarımızı 3 min övladımızı şəhid
verərək döyüş vasitəsilə aldıq.
    Biz görürük ki, beynəlxalq hüquq selektiv
şəkildə tətbiq edilir. BMT Təhlükəsizlik
Şurasının bəzi qətnamələri icra edilir, di-
gərləri yox. Biz hər ikimiz bunu yaxşı
bilirik. Ona görə, ərazi bütövlüyü, təhlü-
kəsizlik və firavanlıq, əlbəttə ki, Sizin
ölkə nin iqtisadi və hərbi gücü ilə bağlıdır.
Bütün bu məsələlərdə bizim qarşılıqlı tam
anlaşmamız var. Pakistan və Azərbaycan
hər zaman çiyin-çiyinə dayanan ölkələr
olubdur. Daha mühüm amillərdən biri odur
ki, xalqlarımız da öz rəhbərliyinin fikrini
bölüşür və Bakının müxtəlif yerlərində Pa-
kistan bayraqlarını görə bilərsiniz. Bu,
İkinci Qarabağ müharibəsi dövründə asılmış
bayraqlardır. İki il yarım bundan öncə mü-
haribə başa çatsa da, burada Pakistan bay-
raqları hələ də dalğalanır. Bu, xalqımızın
münasibətidir və biz eyni münasibəti Pakistan
xalqından da görürük.
    Cənab Baş nazir, səfərə gəldiyinizə görə
Sizə bir daha təşəkkür edirəm. Mən Sizinlə
görüşlərimizi hər zaman məmnunluqla xa-
tırlayıram və biz bütün məsələləri müzakirə
edirik. Eyni zamanda Pakistan xalqını da
təbrik etmək istəyirəm ki, Sizin kimi böyük
təcrübəyə və siyasi baxışlara malik olan
insanı hakimiyyətə gətirib. Siz ölkənizin in-
kişafına bağlı olan insansınız və onun müs-
təqilliyini gücləndirmək üçün səy göstərirsiniz.
Əminəm ki, Sizin rəhbərliyinizlə Pakistan
və qardaş Pakistan xalqı daha da böyük
uğurlar, nailiyyətlər əldə edəcəkdir.
    Sizə və xalqınıza firavanlıq, xoşbəxtlik
və sülh arzu edirəm. Təşəkkür edirəm.

***
    Sonra Pakistanın Baş naziri bəyanatla
çıxış etdi.

Baş nazir Məhəmməd Şahbaz Şərifin
bəyanatı

    – Əziz Qardaşım, cənab Prezident
Əliyev.
    Əvvəlcə onu qeyd etmək istəyirəm ki,
biz gözəl ölkənizə ötən axşam gəldiyimiz
andan etibarən hər bir məqamda mən çox
yaxşı mənada təəccüblənirəm. Mənim qar-
daşım Nəvaz Şərif o vaxt mənə demişdi Ba-
kıya gedəndə sən bunu görəcəksən ki, nə
qədər gözəl şəhərdir. Ötən gün biz Bakıya
axşam saatlarında gəldik. Bu gün səhər mən
Sizin böyük atanız Heydər Əliyevə hörmətimi
ifadə etmək üçün Fəxri xiyabanda oldum.
Hesab edirəm ki, Siz onun layiqli oğlusunuz.
Fəxri xiyabanı ziyarət etmək mənim üçün
böyük şərəf idi.
    Əminəm, dahi atanızın ruhu şaddır ki,
Sizin rəhbərliyinizlə gözəl ölkəniz və xalqınız
inkişaf edir.
    Eyni zamanda biz Şəhidlər xiyabanında
da olduq. Orada bu ölkə uğrunda həyatını
qurban verənlərin də ruhuna ehtiramımı bil-
dirdim. Əziz Qardaşım, buraya gələndə yol-
boyu gördüklərim məndə çox dərin təəssürat
yaradıb. Sizin gərgin əməyiniz və rəhbərliyiniz
sayəsində ölkənizdə böyük işlər görülüb.
Mən İslamabada qayıtmamışdan öncə Sizdən
bir neçə xahiş edəcəyəm. Bizim şəhər plan-
laşdırılması və yaşıllaşdırma sahəsində sizin
təcrübənizə ehtiyacımız var. Şəhəriniz son
dərəcə təmizdir, tullantıların emalı məsələsi,
yəni bu sahələrdə bizim sizin təcrübənizə
ehtiyacımız var. Həqiqətən də, mən çox
şadam və məmnunam ki, ölkəniz bu cür in-
kişaf edib.
    Cənab Prezident, biz bu gün çox səmərəli

danışıqlar apardıq. Əlbəttə, kamera qarşısında
demək istəyirəm ki, bizim ikitərəfli danışıq-
larımızda da bütün məsələlər üzrə qarşılıqlı
anlaşma hökm sürür, istər ikitərəfli, istər
çoxtərəfli məsələlərdə mövqelərimiz üst-üstə
düşür.
    Pakistan və Azərbaycan iki qardaş xalqdır.
Bizim münasibətlərimiz qarşılıqlı dəstək,
səmimiyyət və ehtiram üzərində qurulub.
Təyyarə Bakı hava limanına enərkən mən
gördüm ki, orada Pakistan bayrağı dalğala-
nırdı, hətta hava limanından kənarda da.
Nümayəndə heyətinin üzvü mənə dedi ki,
cənab Baş nazir, baxın, kənarda belə Pakistan
bayrağı dalğalanır. Bu, Azərbaycanda Pa-
kistana olan münasibətdir və eyni dərəcədə
Pakistan xalqı da Azərbaycan xalqını sevir,
qardaş və bacı olaraq. Siz də uzaqgörən
lider olaraq bu işə öz töhfənizi vermisiniz.
Tam səmimi olaraq deyə bilərəm ki, əsrlər-
boyu davam edən bu münasibətlər çox güc-
lüdür. Amma təəssüflər olsun ki, bu gün
bizim ticarətimiz və sərmayə yatırımlarımız
həmin o münasibətlər səviyyəsində deyil.
Qarşılıqlı əməkdaşlıq sahəsində daha çox
işlər görə bilərik və bilirəm ki, cənab Prezi-
dent, Siz bunu artırmaq niyyətindəsiniz, biz
də onun əzmindəyik. Cənab Prezidentlə bu
gün görüşdə biz xüsusi sahələrdə bu müna-
sibətləri daha da inkişaf etdirmək məsələsini
müzakirə etdik.
    Azərbaycan zəngin təbii sərvətlərə, o
cümlədən böyük neft-qaz sərvətlərinə ma-
likdir. Bizim, əlbəttə, bu sahədə sıxıntımız
var. Biz çox bahalı idxala bağlı olan ölkəyik.
Bu, bizim üçün çox baha başa gəlir. Ötən il
biz bu sahəyə 27 milyard ABŞ dolları xərc-
ləmişik. Yəni əziz Qardaşım, biz bunun öh-
dəsindən gələ bilmirik, çünki müxtəlif ça-
ğırışlarla üz-üzəyik. İnflyasiya, idxal olunan
neftin qiymətinin qalxması və Ukrayna mü-
naqişəsi səbəbindən bizim ölkəmiz böyük
təzyiqlə üz-üzədir. Təsəvvür edin, ona görə
biz enerjiyə 27 milyard ABŞ dolları xərclə-
mişik. Maşallah, Azərbaycanın bu sərvəti
var və biz Azərbaycanla, eyni zamanda
neft-kimya məhsulları sahəsində əməkdaşlıq
etmək istəyirik. Biz Səudiyyə Ərəbistanının
“Aramco” şirkəti ilə danışıqlar aparırıq və
çox şad olarıq ki, Azərbaycan da bu məsələyə
qoşulsun və bizim həmin bu sahəyə xərclə-
diyimiz pulun bir hissəsini sərmayə olaraq
öz üzərinə götürsün. Bizim Günəş enerjisi
sahəsində potensialımız var. Biz arzularımızı
gərgin əmək sayəsində həyata keçirə bilsək,
əziz Qardaşım, Sizi inandırıram ki, biz çox
bahalı olan bu xərci, yəni nefti idxal etmək
məsələsini Günəş enerjisi vasitəsilə mübadilə
edə bilərik. Biz hətta bu enerjini ixrac edə
bilərik, bu, mümkündür. Çünki bizim bu

sahədə potensialımız 10 min meqavata bə-
rabərdir. Sizi də dəvət edirəm. Siz də bu
məsələyə çox müsbət rəy verdiniz ki, bu
sahədə də Azərbaycan iştirak edə bilər, sər-
mayə qoya bilər. Biz də hər cür dəstək gös-
tərməyə hazırıq ki, Azərbaycan bu sahəyə
daxil olsun.
    Əlbəttə ki, Pakistan Azərbaycana düyü
ixrac edən ölkədir. Mənim nümayəndəm bu-
radadır, o da bu işdə çox intensiv çalışır ki,
biz düyü ixracını artıra bilək. Sizə və Höku-
mətinizə təşəkkür edirəm, hər cür rüsumları
aradan qaldırdınız ki, Pakistan düyüsü Azər-
baycan bazarına maneəsiz ixrac edilsin. İn-
şallah, Pakistanın “Basmati” düyü brendi də
Azərbaycanda supermarket şəbəkələrində
təqdim olunacaq.
    Nəqliyyat sahəsi, biz bu məsələni yenidən
müzakirə edəcəyik. Eyni zamanda biz turizm
sahəsini də inkişaf etdirmək istəyirik. Mən
çox məmnuniyyətlə qeyd edə bilərəm ki,
“Azərbaycan Hava Yolları” – AZAL tezliklə
Bakıdan İslamabada uçuşlara başlayacaq.
Əlbəttə, “Pakistan Beynəlxalq Hava Yolları”
da əməkdaşlıq edəcəkdir. Mənim bildiyimə
görə, Kəraçi və Lahora da reyslər açıla bilər.
Mən Azərbaycanın nəqliyyat nazirini də Pa-
kistana səfərə dəvət edirəm ki, bu məsələləri
müzakirə edək və bu sahədə turizmi inkişaf
etdirək.
    Bununla yanaşı, digər sahələr də var ki,
biz orada daha sıx əməkdaşlıq edə bilərik.
Sizi əmin edirəm ki, biz Sizinlə sıx şəkildə
işləməyə hazırıq və bütün məqsədlərimizə
nail ola bilərik.
    Təşəkkür edirəm Sizə, cənab Prezident,
Siz Kəşmir məsələsində hər zaman bizim
bacı-qardaşlarımızın yanında olmusunuz.
Son 70 ildən artıq bir dövrdə biz Hindistanın
terror aktlarına, misilsiz zorakılığına məruz
qalmışıq. Orada hər cür pozuntular baş ve-
ribdir. BMT Təhlükəsizlik Şurasının müvafiq
qətnamələri hətta o dərəcədə kobud şəkildə
pozulmuşdu ki, vaxtilə – ötən əsrin 50-ci il-
lərində cənab Nehru öz parlamentində söz
vermişdi ki, Hindistan öz vədlərinə əməl
edəcəkdir. Amma təkcə o vəd deyil, ondan
sonra bir sıra öhdəliklər tarixin zibilliyinə
göndərilmişdir. Onların törətdiyi vəhşilik
minlərlə kəşmirli bacı-qardaşımızın həyatına
son qoymuşdur, onlar şəhid olmuşdur. Hətta
iki-üçyaşlı uşaqlar belə qətlə yetirilmişdir.
Hər gün həmin ərazidə mülki insanların cə-
sədlərini görmək mümkündür.
    Cənab Prezident, Sizə mənəvi dəstəyə
görə təşəkkür edirəm. Bu bizim üçün çox
dəyərlidir və bizi, kəşmirli bacı-qardaşlarımızı
ruhlandırır ki, onlar özlərinin müqəddəratla-
rının təyin edilməsi məsələsinə də bir gün
nail olacaqlar, İnşallah.

    Pakistan hər zaman Azərbaycanın ərazi
bütövlüyünü dəstəkləmişdir. Biz Qarabağ
üzərində Azərbaycanın hüququnu hər zaman
birmənalı dəstəkləmişik. Sizin Ordunuz çox
cəsarətlə döyüşərək Qarabağı azad etmişdir,
ölkənizin ərazi bütövlüyünü bərpa etmişdir.
Pakistan Azərbaycanı hər zaman dəstəklə-
mişdir. Bu bizim qardaş olaraq vəzifəmiz,
borcumuz idi və biz bunu həyata keçirdik.
    Məmnunam ki, Ermənistanla sülh sazişi
üzərində artıq danışıqlar gedir. Bildiyiniz
kimi, Pakistan Ermənistanla diplomatik mü-
nasibətlər qurmayan bir neçə ölkədən biridir
və bu, bizim mənəvi öhdəliyimizdir. Siz
yalnız Ermənistanla sülh sazişini imzala-
yandan sonra bizə bir mesaj versəniz, bu
məsələyə yenidən baxa bilərik. Bu məsələdə
də biz birmənalı olaraq Azərbaycanı dəs-
təkləyirik.
    Əziz Qardaşım, bizim çox böyük imkan-
larımız var. Bu əməkdaşlıq nəticəsində id-
xal-ixracımız da çox kəskin şəkildə artacaqdır.
Azərbaycan Pakistanla münasibətlərdə təbii
olaraq çox mühüm rol oynaya bilər, əlbəttə
ki, bizim qonşuluğumuzda Əfqanıstan və
İran var. Hesab edirəm ki, Çin daha bir
mühüm oyunçudur. Yəni Pakistan bu ba-
xımdan Azərbaycan və Türkiyə ilə birlikdə
qardaş ölkə olaraq hərəkət edə bilər. Pakistan,
Azərbaycan, Səudiyyə Ərəbistanı yenə də
qardaş ölkələrdir. Pakistan, Azərbaycan və
Birləşmiş Ərəb Əmirlikləri qardaş ölkələrdir.
Pakistan, Azərbaycan, Qətər qardaş ölkələrdir.
Yəni baxın nə qədər böyük işlər görmək
olar. Biz Pakistan olaraq səylərimizi bir
balaca artırmalıyıq. Biz daha fəal, daha çox
enerji ilə işləməliyik. Sizi əmin edirəm ki,
biz bu məsələdə bir yerdə irəliləyəcəyik.
    Biz müdafiə sənayesi sahəsində də tərəq-
qiyə nail ola bilərik. Heç şübhəm yoxdur ki,
bizim əməkdaşlığımız bu sahədə də inkişaf
edəcəkdir. Burada heç bir sirr yoxdur, biz
heç nəyi gizlətmirik. Çünki nəticə etibarilə
bu, regionda sülhün təmin edilməsinə xidmət
edir, bu, təcavüz üçün istifadə edilmir. Biz
öz hüquqlarımızı qoruyuruq. Biz bu regionda
sülhü təşviq edirik ki, xalqlarımızın məna-
felərini qoruya bilək. Biz bu sahədə də əmək-
daşlığı səbirsizliklə gözləyirik. Sizin nüma-
yəndə heyətinizi İslamabadda məmnuniyyətlə
qəbul edəcəyəm ki, bu sahədə daha intensiv
əlaqələr yaradıla bilsin. İqtisadiyyat, kom-
mersiya, ticarət, aviasiya sahələrində də nü-
mayəndə heyətinizi gözləyirik. Biz, eyni za-
manda enerji sahəsində də Sizin nümayəndə
heyətinizi gözləyirik ki, bu sahəyə, neft,
neft-kimya və Günəş enerjisi sahələrinə sər-
mayə cəlb edə bilək. Sizi əmin etmək istərdim
ki, bu ən şəffaf münasibətlər olacaq, proses
sürətlə gedəcək, biz vaxt itirməyəcəyik və
bütün bürokratik maneələri aradan qaldıra-
cağıq. Biz bu məsələlərdə də sübut edəcəyik
ki, budur iki qardaş ölkə, biz xalqlarımızın
mənafeyi naminə birlikdə daha böyük nai-
liyyətlər əldə edə bilərik.
    Qonaqpərvərliyə görə bir daha təşəkkür
edirəm, cənab Prezident, gözəl ölkənizdə ol-
mağa şadam. Bu imkanı bizə yaratdığınız
üçün Sizə bir daha təşəkkür edirəm. Mən
şəxsən Sizin bütün nailiyyətlərinizin şahidi
oldum, Sizin rəhbərliyinizlə bu ölkədə nə
işlər görülüb, onu da öz gözlərimlə gördüm.
Mən bu fürsətdən istifadə edərək, cənab Pre-
zident, Sizi Pakistana səfərə dəvət edirəm.
Mən artıq Xarici İşlər Nazirliyinə göstəriş
vermişəm ki, tarixlərlə bağlı danışıqlar apa-
rılsın və böyük məmnuniyyətlə Sizi İslam -
abadda görməyə şad olacağam, İnşallah.
Diqqətinizə görə təşəkkür edirəm.

    Azərbaycan Respublikasının Prezidenti İlham Əliyev
iyunun 16-da İtaliya Respublikasının ölkəmizdəki səfir-
liyində olub, İtaliya Respublikası Nazirlər Şurasının
keçmiş Sədri Silvio Berluskoninin vəfatı ilə əlaqədar
başsağlığı verib.
    Azərbaycan Prezidenti İlham Əliyev İtaliyanın ölkə-
mizdəki səfirliyinə gəldi.
    İtaliyanın Azərbaycandakı səfiri Klaudio Taffuri döv-
lətimizin başçısını qarşıladı.
    Prezident İlham Əliyev matəm kitabına ürək sözlərini
yazdı.

AZƏRTAC

Prezident İlham Əliyev İtaliyanın
Azərbaycandakı səfirliyində 

olub, Silvio Berluskoninin vəfatı
ilə əlaqədar başsağlığı verib

    İyunun 15-də Azərbaycan Respublikasının Prezidenti İlham Əliyevin adından Pakistan İslam Respublikasının Baş naziri Məhəmməd Şahbaz Şərifin şərəfinə rəsmi lanç verilib.
*                   *                    *

    Azərbaycan Respublikası Konstitu-
siyasının 109-cu maddəsinin 23-cü və
32-ci bəndlərini rəhbər tutaraq qərara
alıram:
    1. Azərbaycan Respublikasında sə-
hiyyə sahəsində səmərəli fəaliyyətlərinə
görə aşağıdakı şəxslər “Tərəqqi” medalı
ilə təltif edilsinlər:
    Ağayev Hafiz Ağalar oğlu
    Cəlilov Etibar Yəmli oğlu
    Əkbərli Azər Aprel oğlu
    Əliyeva Yeganə Ağabala qızı
    Əsgərov Niyazi Mustafa oğlu
    Hüseynova Laləxanım Muxtar qızı

    Kərimov Müşfiq İsrafil oğlu
    Qurbanov Tərlan Məhəmməd oğlu
    Məmmədov Asəf Mayıl oğlu
    Məmmədova Sevil Vahid qızı
    Nağdalıyev Nəriman Məmməd oğlu
    Namazova Hicran Kamal qızı
    Paşayeva Aybəniz Abil qızı
    Salehova Gülbəniz Qara qızı.
    2. Azərbaycan Respublikasında sə-
hiyyə sahəsində xüsusi xidmətlərinə və
yüksək peşəkarlığına görə aşağıdakı şəxs-
lərə Azərbaycan Respublikasının fəxri
adları verilsin:

“Əməkdar həkim”

    Əzizov Fazil Əziz oğlu
    Hacıyev Arif Həmzə oğlu
    Mehdiyev Əkbər İsmayıl oğlu
    Məhərrəmova Frəngiz Əmirxan qızı
    Nurəliyeva Aynaxanım Nuri qızı
    Soltanov Əhədağa Mirağa oğlu

“Əməkdar tibb işçisi”
    Bağırova Sürmə Kərim qızı
    Frolova Alla Əbdul Axatovna
    Qulamova Bahar Vaqif qızı.

İlham ƏLİYEV
Azərbaycan Respublikasının Prezidenti

Bakı şəhəri, 16 iyun 2023-cü il 

Azərbaycan Respublikasının səhiyyə işçilərinin təltif edilməsi haqqında
Azərbaycan Respublikası Prezidentinin 

Sərəncamı

    15 İyun – Milli Qurtuluş Günündə Nax-
çıvan şəhərində Heydər Məscid kompleksi
istifadəyə verilib.
     Açılış tədbirində Naxçıvan Muxtar Res-

publikasında Azərbaycan Respublikası Prezi-
dentinin səlahiyyətli nümayəndəsi Fuad Nəcəfli,
digər rəsmi şəxslər və dindarlar iştirak ediblər.

    Naxçıvan Muxtar Respublikası Dini Qu-
rumlarla İş üzrə Dövlət Agentliyinin direktoru
Vüqar Babayev çıxış edərək bildirib ki, ölkə -
mizdə Ulu Öndər Heydər Əliyevin dini həm-

rəylik ideyaları və dövlət-din siyasəti uğurla
davam etdirilir. Ölkəmiz müstəqillik qazan-
dıqdan sonra muxtar respublika ərazisində
74 məscid tikilib, 95 məscid yenidən qurulub
və ya bərpa olunub. Hazırda bir yeni məscidin

inşası və 2 imamzadə binasında bərpa işləri
davam etdirilir. Ümumilikdə, muxtar res-
publika ərazisində 214 məscid fəaliyyət gös-
tərir. Bu gün Naxçıvanda ölkəmizin ən böyük

məscid binasının istifadəyə verilməsi muxtar
respublika həyatında çox əlamətdar və tarixi
gün kimi dindarların sevincinə səbəb olub.

    Sonra “Qurani-Kərim”dən ayələr oxunub.
    Naxçıvan Muxtar Respublikasında Azər-
baycan Respublikası Prezidentinin səlahiy-
yətli nümayəndəsi Fuad Nəcəfli çıxış edərək

bildirib ki, “Heydər Əliyev İli” çərçivəsində
bu məscidin istifadəyə verilməsi böyük
rəmzi məna daşıyır. Səlahiyyətli nümayəndə
qeyd edib ki, Ulu Öndərimiz hər zaman is-
lami dəyərlərə hörmət və ehtiramla yanaşıb.

Sovet imperiyasının buxovlarına baxmaya-
raq, Ümummilli Lider Heydər Əliyev məs-
cidləri, dini ziyarətgahlarımızı qoruyub, zi-
yarət edib, dini-mənəvi dəyərlərimizi yaşadıb
və sonrakı dövrlərdə inkişafına xüsusi diqqət
göstərib.
    Vurğulanıb ki, Şərqdə ilk demokratik, to-
lerant, dünyəvi və dini dəyərləri özündə
ehtiva edən Azərbaycan Xalq Cümhuriyyətinin

varisi kimi müstəqil Azərbaycanda əcdadla-
rımızın formalaşdırdığı dini-mənəvi dəyərlər
bu gün də yaşadılır. Tolerant ənənələrə
sadiqlik xalqımızın qoruyub yaşatdığı ən
gözəl dəyərlərdəndir. Dünyada islamafobi-

yanın, dini ayrı-seçkiliyin dərinləşdiyi döv-
rümüzdə ölkəmizin hər yerində müxtəlif din-
lərin nümayəndələri qardaşlıq prinsipləri şə-
raitində rahat yaşayır. Xalqımız hər addımında
dünyaya əsl mədəni sivilizasiya və tolerantlıq
nümunəsi təqdim edir.
    Fuad Nəcəfli yeni məscid kompleksini
ölkə Prezidenti cənab İlham Əliyevin xalqı-
mızın dini-mənəvi dəyərlərinə verdiyi qiy-
mətin daha bir ifadəsi kimi dəyərləndirib,
açılış münasibətilə dindarları təbrik edib.
    Səlahiyyətli nümayəndə məscidə müqəddəs
kitabımız “Qurani-Kərim” hədiyyə edib.
    Babək Rayon Dini İcmasının Sədri Qasım

Qasımov dindarlar adından dövlətimizin baş-
çısına minnətdarlığını bildirib.
    Səlahiyyətli nümayəndə dindarlarla söhbət
edib, dini-mənəvi dəyərlərin düzgün təbliği
ilə bağlı fikir mübadiləsi aparılıb.
    Sonra məscid kompleksinə baxış olub.
    Məlumat verilib ki, Naxçıvanqala tarixi
abidəsinin yaxınlığında, Şərq memarlıq mək-
təbi üslubunda ucaldılan yeni məscid kom-

pleksinin ümumi ərazisi 82 min 250 kvad-
ratmetrdir. Məscidin minarələrinin hündürlüyü
38, günbəzlərinin hündürlüyü isə 14 metrdən
artıqdır. Binanın daxilində müqəddəs “Qu-
rani-Kərim”dən ayələr həkk olunub. Burada

eyni vaxtda 5 min nəfər ibadət edə biləcək.
Ərazidə kişilər və qadınlar üçün ayrıca ibadət
və dəstəmaz otaqları və mərasim evləri isti-
fadəyə verilib. Kompleksin ərazisində Nax-
çıvan Muxtar Respublikası Dini Qurumlarla
İş üzrə Dövlət Agentliyi və Naxçıvan Muxtar
Respublikası Qazısı yanında Şura üçün
inzibati binalar da tikilib.
    Bu gün məsciddə ilk namazlar qılınıb,
ehsan süfrələri açılıb, Ulu Öndər Heydər
Əliyevin və şəhidlərimizin ruhuna dualar
oxunub.
    Sonda xatirə şəkli çəkdirilib.

“Şərq qapısı”

Milli Qurtuluş Günündə Naxçıvanda Heydər Məscid kompleksi istifadəyə verilib

    Bu barədə Naxçıvan Muxtar Respublikasında Azər-
baycan Respublikası Prezidentinin səlahiyyətli nüma-
yəndəsi Fuad Nəcəfli rəsmi tviter hesabında paylaşım
edib. 
     Həmin Memorandumla yaxın gələcəkdə Naxçıvan
Dövlət Universitetində Proqramlaşdırma Mühəndisliyi
İnstitutu (Software Engineering İnstitute) yaradılacaq.

Naxçıvan Dövlət Universiteti ilə IBM arasında 
Əməkdaşlıq Memorandumu imzalanıb

  Azərbaycanın müasir tarixinin 35 ili Ulu
Öndər Heydər Əliyevin genişmiqyaslı fəa-
liyyəti ilə bilavasitə bağlı olmuş və həmin
illər ərzində ölkəmiz demokratik inkişaf
yolu ilə inamla irəliləyərək böyük uğurlar
qazanmışdır.

    Azərbaycan yenidən öz dövlət müstəqilliyini
bərpa etdikdən sonra ölkəmizin inkişafı isti-
qamətində həyata keçirilmiş mütərəqqi isla-
hatlar məhz Ümummilli Lider Heydər Əliyevin
adı ilə bağlıdır. Bir sözlə, müasir Azərbaycanın
bugünkü sosial-iqtisadi inkişafında və milli
dövlətçiliyimizin möhkəmlənməsində, insan
hüquq və azadlıqlarının müdafiəsi sahəsində
kompleks islahatların həyata keçirilməsində
Ulu Öndər Heydər Əliyevin misilsiz xidmətləri
olmuşdur.
    Xalqın təkidli tələbi ilə 1993-cü ildə Azər-
baycan tarixində ikinci dəfə siyasi hakimiyyətə
qayıdan Ümummilli Lider Heydər Əliyev
tərəfindən həyata keçirilmiş kompleks isla-
hatlar nəticəsində iqtisadiyyatda struktur də-
yişiklikləri dərinləşmiş, bütün istiqamətlərdə
ardıcıl aparılan kompleks işlər ölkənin sosi-
al-iqtisadi inkişafına, o cümlədən əhalinin
sosial rifah halının yaxşılaşmasına güclü
təkan vermişdir.
    Ümummilli Lider tərəfindən yaradılmış
siyasi və iqtisadi baza Azərbaycanın gələcək
inkişaf strategiyasının əsasını təşkil etməklə
yanaşı, insan hüquq və azadlıqlarının daha
səmərəli təmininə geniş imkanlar yaratmış,
onların müdafiəsini və daha da genişləndiril-
məsini dövlət siyasətinin prioritetinə çevir-
mişdir. Ölkəyə rəhbərlik etdiyi bütün dövrlərdə
qanunun aliliyinin təmin olunmasını, insan
hüquqları və azadlıqlarının müdafiəsini strateji
prioritet kimi müəyyənləşdirən Ulu Öndər
demişdir: “İnsan hüquq və azadlıqlarının
müdafiəsi dövlətin ali məqsədidir. Azərbay-
canda insan hüquqlarının qorunması, insan
hüquqlarının təmin edilməsi həmişə diqqət
mərkəzində olmuşdur”.
    Ümummilli Lider Heydər Əliyevin haki-
miyyətə qayıdışından sonra humanizm ənə-
nələrinin təməli qoyulmuş, əfvetmə və am-
nistiya institutları təşəkkül tapmış, ölüm cə-
zasının tətbiqinə moratorium qoyulmuşdur.
İnsan hüquq və azadlıqlarının təmini məqsədilə
həyata keçirilən hüquqi islahatlar sırasında
ən mühümü məhz yaşamaq hüququnun təmini
istiqamətində həyata keçirilən tədbirlər ol-
muşdur.
    Beləliklə, 1993-cü ildən respublikamızda
ölüm cəzasının tətbiqi üzərində veto qoyulmuş,
22 yanvar 1998-ci il tarixdə isə xalqımızın
Ümummilli Lideri Heydər Əliyev “Azərbaycan
Respublikasında ölüm hökmünün ləğv edilməsi
haqqında” bəyanat verərək ölüm hökmünün
ləğv olunduğunu bildirmiş  və bununla bağlı
3 fevral 1998-ci il tarixdə Azərbaycan Res-
publikasının Milli Məclisinə qanunvericilik
təşəbbüsü qaydasında müraciət etmişdir. “Mən
cinayət-hüquq siyasətini hərtərəfli təhlil edə-
rək, ədalət, azadlıq, humanizm və insanpər-
vərlik kimi yüksək ideallara sadiq qalaraq
ölkəmizdə ölüm cəzasının ləğv edilməsi qə-
naətinə gəlib bu tarixi bəyanatı vermişəm”.
10 fevral 1998-ci il tarixdə ölüm cəzası ləğv
olunaraq ömürlük azadlıqdan məhrumetmə
cəzası ilə əvəz edilmişdir. Şərqdə ilk dəfə
məhz ölkəmizdə ölüm cəzasının ləğv edilməsi
dünyada böyük əks-səda doğurmuşdur. 
    Yaşamaq, şəxsi toxunulmazlıq və azadlıq
hüquqlarının təmin edilməsi baxımından
ölkə mizdə dəfələrlə tətbiq olunmuş əfv və
amnistiya aktları xüsusi əhəmiyyət kəsb edir.
Əfvetmə institutunun formalaşması istiqa-
mətində də real addımlar atmaqla ölkəmizdə
cəzanın humanistliyi və adekvatlığını, tər-
biyəvi əhəmiyyətini daim önə çəkən Ümum-
milli Lider tərəfindən 1995-2003-cü illər ər-
zində, ümumilikdə, üç mindən artıq məhkuma
şamil edilməklə 32 əfv Fərmanı və Sərəncam
imzalanmışdır.
    Eyni zamanda Ulu Öndər Azərbaycanda
amnistiya aktlarının qəbulunu da mütərəqqi
bir ənənəyə çevirmiş və onun təşəbbüsü ilə
7 amnistiya aktı qəbul edilmişdir. Bu amnistiya
aktları 77 mindən artıq insana şamil olunmuş
və nəticədə, həbsdən azad edilmiş insanlar
ailələrinə və cəmiyyətə qovuşmuşlar.
    Məlumdur ki, sosial, iqtisadi və siyasi is-
lahatların həyata keçirilməsi qanunvericilik
bazası olmadan mümkün deyildir. Buna görə
də Ulu Öndər ölkəmizdə hüquqi dövlət
quruculu ğuna məhz müasir standartlara cavab
verən hüquqi bazanın yaradılmasından başla-
mışdır. Hüquqi islahatların təməli isə öz əksini
məhz görkəmli dövlət xadiminin rəhbərliyi
ilə hazırlanmış 12 noyabr 1995-ci ildə ümum-
xalq səsverməsi (referendum) yolu ilə qəbul

edilmiş müstəqil Azərbaycan Respublikasının
ilk milli Konstitusiyasında tapmışdır.
    Dünya təcrübəsində insan hüquq və azad-
lıqları, onun şərəf və ləyaqətinin qorunması
ən ali dəyər kimi ön plana çəkilir və məhz bu
səbəbdəndir ki, Əsas Qanunumuzda insan
hüquq və azadlıqlarının təmini dövlətin ali
məqsədi kimi təsbit olunmuşdur. Konstitusi-
yanın üçdəbir hissəsini bu sahədəki mövcud

beynəlxalq-hüquq normalarına əsaslanan müd-
dəalar təşkil etməkdədir. Əsas Qanunumuzda
insan və vətəndaş hüquq və azadlıqlarını qo-
rumaq bütün hakimiyyət orqanlarının vəzifəsi
kimi müəyyən edilmiş, onun 48 maddədən
ibarət üçüncü fəslinin bütün müddəaları insana,
onun ləyaqətinə, hüquqlarına hörmət ruhunda
yazılmış, insan hüquq və azadlıqları ən yüksək
dəyər kimi təsbit olunmuşdur.
    Azərbaycan Respublikasının Konstitusi-
yasına insan hüquqlarının təmin olunması
baxımından bir sıra mühüm əlavə və dəyi-
şikliklərin edilməsi ölkəmizdə insan hüquq
və azadlıqlarının daha səmərəli müdafiəsinə,
vətəndaşların layiqli həyat səviyyəsinin təmin
edilməsinə, demokratik inkişafa təkan ver-
mişdir. Belə ki, Konstitusiyanın həyatiliyini
təmin etmək üçün onun müasir dövrün tələb-
lərinə uyğun olaraq təkmilləşdirilməsinə xüsusi
əhəmiyyət verən Ümummilli Liderin təşəbbüsü
ilə 2002-ci ilin avqust ayında Azərbaycan
Respublikası Konstitusiyasına dəyişikliklər
edilməsi ilə bağlı referendum keçirilmişdir.
    Qısa müddət ərzində Ulu Öndər tərəfindən
insan hüquq və azadlıqlarının təmini məqsədilə
bir sıra mühüm tədbirlər reallaşdırılmış, mü-
vafiq olaraq qanunvericilik aktları qəbul olun-
muş, fərman və sərəncamlar imzalanmışdır.
Xüsusilə qeyd etmək lazımdır ki, 21 fevral
1996-cı il tarixdə imzalanan Sərəncama uyğun
olaraq ölkəmizdə Hüquqi İslahat Komissiyası
yaradılmış, həyata keçirilməsi planlaşdırılan
hüquqi islahatlar sürətləndirilmişdir. 
    Əsas Qanunun ardınca qəbul edilən qa-
nunvericilik aktları Azərbaycan Respublikasının
siyasi və iqtisadi həyatının hüquqi əsasda qu-
rulması, hüquqi islahatların həyata keçirilməsi
üçün mühüm addım olmaqla insan hüquq və
azadlıqlarının təmin edilməsini dövlətin ali
məqsədi kimi daim ön plana çıxarmışdır.
    Ümummilli Lider yalnız qanunvericilik
aktlarının qəbul edilməsinə deyil, onların
həyata keçirilməsinə də xüsusi diqqətlə ya-
naşmış və məhz Onun təşəbbüsü ilə 1998-ci
ildə ölkəmizdə ilk dəfə olaraq Konstitusiya
Məhkəməsi yaradılmışdır.
    Məlum olduğu kimi, insan hüquqlarının
müdafiəsi sahəsində həyata keçirilən tədbirlərin
səmərəliliyinin artırılmasında, bu sahədəki
tədbirlərin daha mütəşəkkil həyata keçiril-
məsində Dövlət proqramları, strategiyaları,
Milli fəaliyyət planları və proqramları böyük
rola malikdir.
    Bu sahədə Milli fəaliyyət planlarının kon-
sepsiyası hələ 1993-cü ildə Vyanada keçirilmiş
İnsan Hüquqları üzrə Dünya Konfransının
yekun tövsiyələrində verilmişdir. Konfransda
insan hüquqları sahəsində Milli Fəaliyyət
Planlarının konsepsiyası ilə bağlı iştirakçı
dövlətlərə verilmiş yekun tövsiyələrdə insan
hüquqlarının müdafiəsini və təşviqini daha
da təkmilləşdirə biləcək addımları müəyyən-
ləşdirən belə bir strateji əhəmiyyətli sənədin
hazırlanmasının nəzərdən keçirilməsi məq-
sədəuyğun hesab edilmişdir.
    Ulu Öndər Heydər Əliyev tərəfindən “İnsan
və vətəndaş hüquqlarının və azadlıqlarının
təmin edilməsi sahəsində tədbirlər haqqında”
1998-ci il 22 fevral tarixli Fərman imzalanmış
və daha sonra həmin ilin 18 iyun tarixində
ölkəmizdə insan hüquqları sahəsində ilk strateji
sənəd olmuş “İnsan hüquqlarının müdafiəsinə
dair Dövlət Proqramı” təsdiq edilmişdir. İnsan
hüquq və azadlıqlarının təmin olunmasında
ən mühüm məsələləri özündə birləşdirən bu
iki sənəd məhz insan hüquqları üzrə ölkəmizdə
səlahiyyətli müvəkkil təsisatının yaradılmasını
nəzərdə tuturdu.
    Ümummilli Lider Heydər Əliyevin qa-
nunvericilik təşəbbüsü ilə 2001-ci il 8 dekabr
tarixdə “Azərbaycan Respublikasının İnsan
hüquqları üzrə müvəkkili (Ombudsman) haq-
qında” Konstitusiya Qanununun qəbul edil-
məsi, Ombudsman təsisatının yaradılması və

fəaliyyətə başlaması üçün maddi və hüquqi
baza hazırlanmış, 2 iyul 2002-ci il tarixdə
Azərbaycanın ilk Ombudsmanı seçilmişdir. 
    Ölkəmizdə məhkəmədənkənar hüquq mü-
dafiə mexanizmi olan Ombudsman institutunun
yaradılması və fəaliyyətinin təmin edilməsi
dövlət və vətəndaş münasibətlərində yeni bir
başlanğıcın əsasını qoymuşdur.
    Bu gün Azərbaycanda fəaliyyət göstərən

Ombudsman təsisatı cəmiyyətdə hüquq dü-
şüncəsinin, hüquqi şüurun, hüquq mədəniy-
yətinin və vətəndaş cəmiyyətinin davamlı in-
kişafı prosesinin sürətləndirilməsinə öz töh-
fəsini verməkdə davam edir.
    Məlumdur ki, Konstitusiya qanunları qa-
nunvericilik sisteminin əsasını təşkil edən,
dövlətin ən yüksək və birbaşa hüquqi qüvvəyə
malik ali qanunu olan Konstitusiyanın ayrılmaz
hissəsidir. Bu baxımdan Ombudsman haqqında
qanunun konstitusiya statuslu olması dövlətin
bu təsisatın fəaliyyətinə, ümumilikdə, isə
insan hüquqlarının müdafiəsi işinə verdiyi
böyük önəmin göstəricisi olaraq yüksək qiy-
mətləndirilir.
    Ulu Öndərin rəhbərliyi ilə həyata keçirilmiş
hüquqi islahatların bir istiqaməti də seçki hü-
ququnun daha effektiv təmin edilməsi ilə
bağlı olmuşdur. Azərbaycan Respublikasında
seçki sahəsində həyata keçirilən islahatların
məntiqi davamı kimi, seçki sisteminin tək-
milləşdirilməsi və seçki hüquqlarının təmin
edilməsi məqsədilə 27 may 2003-cü il tarixdə
Avropa standartlarının tələblərinə uyğun və
Avropa Şurasının Venesiya Komissiyasının
iştirakı ilə hazırlanan yeni Seçki Məcəlləsi
qəbul edilmişdir. Həmin vaxtdan etibarən
ölkə mizdə prezident, parlament və bələdiyyə
seçkiləri bu məcəllə əsasında keçirilir.
    Dahi şəxsiyyət Heydər Əliyevin rəhbərliyi
ilə Azərbaycanda mətbuat orqanlarının azad
fəaliyyəti və inkişafı yolunda süni maneələrin
aradan qaldırılması, qanunvericilik bazasının
təkmilləşdirilməsi, kütləvi informasiya vasi-
tələrinin maddi-texniki təchizatının yaxşılaş-
dırılması sahəsində də ardıcıl tədbirlər həyata
keçirilmişdir. Vətəndaş cəmiyyəti quruculu-
ğunu özünün inkişaf modeli kimi qəbul edən
respublikamız insan hüquqları, söz və mətbuat
azadlığının təmin olunması ilə bağlı mövcud
olan əksər beynəlxalq konvensiya və sazişlərə
qoşulmuşdur. Müstəqil kütləvi informasiya
vasitələrinin təsis edilməsi və azad fəaliyyəti
üçün ölkəmizdə zəruri qanunvericilik bazası
yaradılmışdır.
     Ulu Öndərin imzaladığı “Azərbaycan Res-
publikasında söz, fikir və məlumat azadlığının
təmin edilməsi sahəsində əlavə tədbirlər haq-
qında” 6 avqust 1998-ci il tarixli Fərman kütləvi
informasiya vasitələrinin sərbəst inkişafı, onların
cəmiyyətin dinamik şəkildə demokratikləşməsinə
təsir edən qüdrətli vasitəyə çevrilməsi yolunda
dövlət siyasətinin həyata keçirilməsində mühüm
addım olmuş, bu fərmanla mətbuat üzərində
senzura aradan qaldırılmışdır.
    Azərbaycanın müasir inkişafı dövründə
hüquqi dövlət quruculuğu və insan hüquqlarının
müdafiəsi sahəsində səylərin gücləndirilməsi,
ölkəmizdə konstitusion qaydaların möhkəm-
ləndirilməsi və hüquq siyasətinin təkmilləş-
dirilməsi dövlət siyasətinin əsas istiqamətlə-
rindən biri kimi müəyyən edilmişdir. Ulu
Öndər Heydər Əliyevin siyasətini və Onun
strateji inkişaf konsepsiyasını hərtərəfli real-
laşdıran Azərbaycan Respublikasının Prezidenti
cənab İlham Əliyev tərəfindən həyata keçirilən
müasir məzmunlu dövlətçilik siyasəti nəticə-
sində Azərbaycanda dünyəvi, hüquqi və de-
mokratik dövlət qurulmuş, insan və vətəndaş
hüquq və azadlıqlarının müdafiəsi üçün hər-
tərəfli təminatlar yaradan vətəndaş cəmiyyəti
formalaşdırılmış, davamlı sosial-iqtisadi inkişaf
təmin edilmiş, xalqımızın maddi rifahı yaxşı-
laşdırılmış və ictimai həyatın bütün sahələrində,
o cümlədən məhkəmə-hüquq sistemində isla-
hatlar və yeniləşmə prosesləri dərinləşmişdir.
    Azərbaycan Respublikasının Prezidenti
cənab İlham Əliyev Ümummilli Liderimiz
Heydər Əliyev tərəfindən 18 iyun 1998-ci il
tarixdə Azərbaycan Respublikasında ilk “İn-
san hüquqlarının müdafiəsinə dair Dövlət
Proqramı”nın təsdiq edildiyini və insan hü-
quqlarının təmin olunmasının dövlət siyasə-
tinin əsas istiqamətlərindən biri kimi müəyyən

edildiyini nəzərə alaraq 18 iyun 2007-ci il
tarixdə imzaladığı “Azərbaycan Respublika-
sında İnsan hüquqları gününün təsis edilməsi
haqqında” Sərəncama əsasən hər il 18 iyun
ölkəmizdə İnsan Hüquqları Günü kimi qeyd
olunur. Bu isə müstəqil dövlətimizin insan
hüquqlarına verdiyi ali dəyərin bariz təzahü-
rüdür.
    Demokratiya və insan hüquqları, sosial
tərəqqi kimi ümumbəşəri dəyərlərə sadiq olan
və hüquqi dövlət quruculuğu yolunda inamla
irəliləyən Azərbaycanın Naxçıvan Muxtar
Respublikasında da hüquq sisteminin müa-
sirləşdirilməsi prosesinə uyğun olaraq insan
hüquqlarının daha etibarlı müdafiəsinin təmin

edilməsi ilə bağlı islahatlar ardıcıl şəkildə
davam etdirilmişdir.
    Ölkə başçısının “Naxçıvan Muxtar Res-
publikasında hüquq institutlarının inkişafı
haqqında” 2 noyabr 2006-cı il tarixli Fərmanı
muxtar respublikada bu istiqamətdə inkişafı
təmin etmişdir. Muxtar respublikada insan
hüquqlarının müdafiəsi ilə bağlı hüquq insti-
tutlarının inkişafı tarixində ən mühüm təd-
birlərdən biri də Müvəkkil təsisatının yara-
dılması olmuşdur.
    Qeyd etmək lazımdır ki, Müvəkkil təsisatı
insan hüquqlarının müdafiəsi sahəsində Azər-
baycan Respublikası və onun tərkib hissəsi
olan Naxçıvan Muxtar Respublikasında son
onilliklərdə formalaşmış qurumdur. Mövcud
qanunvericiliyə və praktikaya uyğun olaraq
Müvəkkilin fəaliyyəti əsas insan hüquq və
azadlıqlarının müdafiəsini və bərpasını təmin
edən digər dövlət orqanlarının fəaliyyətini
məhdudlaşdırmır və əvəz etmir. O yalnız bu
sahədə bu qurumların fəaliyyətinin təkmil-
ləşdirilməsinə, dövlət və yerli özünüidarə or-
qanlarının, vəzifəli şəxslərin hərəkət və hə-
rəkətsizliyi ilə bağlı çatışmazlıq və bu prob-
lemlərin aradan qaldırılmasına xidmət etməklə
yanaşı, dövlət qurumları tərəfindən əsas insan
hüquq və azadlıqlarının realizə edilməsində
mühüm təsir vasitəsidir.
    Göründüyü kimi Azərbaycanda, eləcə də
ounun ayrılmaz tərkib hissəsi olan muxtar
respublikada da insan hüquqlarının inkişafına
və təkmilləşdirilməsinə daim diqqət yetirilir,
yeni idarəçilik mexanizmi formalaşdırılır.
Ölkə Prezidenti tərəfindən həyata keçirilən
bu kimi tədbirlər məhz insan hüquq və azad-
lıqlarının səmərəli təmininə xidmət edir.
    Bu gün Azərbaycanda insan hüquqlarının
müdafiəsi sahəsində beynəlxalq hüquq nor-
malarına cavab verən geniş hüquqi baza möv-
cuddur. Bu hüquqların həyata keçirilməsi ilə
bağlı konkret hüquq-müdafiə mexanizmləri
fəaliyyət göstərir. İnsan hüquq və azadlıqlarının
təmin olunması istiqamətində davamlı islahatlar
həyata keçirilir. Həmin islahatlar nəticəsində
qanunvericilik bazası daha da təkmilləşdirilərək
müvafiq beynəlxalq sənədlərə uyğunlaşdırılır,
əhalinin hüquq və azadlıqları daha yüksək
səviyyədə təmin olunur.
     Məlumdur ki, Azərbaycanın bir dövlət
olaraq qlobal siyasi məkanda layiqli yer tutması,
özünəməxsus dinamik inkişaf örnəyi sərgilə-
məsi, hüquqi və demokratik dövlət quruculuğu
sahəsində böyük uğurlar əldə etməsi Ümummilli
Liderin strateji kursunun əməli nəticələridir.
    Azərbaycanın müstəqilliyi, xalqımızın xoş-
bəxtliyi, onun maddi-mədəni rifahının yaxşı-
laşması, müzəffər ordu quruculuğu, dövləti-
mizin beynəlxalq səviyyədə nüfuzunun yük-
səlməsi, bir sözlə, həyatımızın əksər sahələrində
əldə olunan nailiyyətlər dahi liderimiz Heydər
Əliyev tərəfindən müstəqil dövlətin qurulması
və möhkəmləndirilməsi istiqamətində təməli
qoyulmuş quruculuq fəaliyyətinin və Onun
həmişəyaşar ideyalarının təcəssümü və nəticəsi
olmaqla, Azərbaycan tarixinin ən parlaq sə-
hifələrindəndir və gələcək nəsillər üçün zəngin
örnək, ən dəyərli sərvətdir.
     Müstəqil Azərbaycan dövlətinin qurulması,
milli-mənəvi dəyərlərimizin dünya miqyasında
təbliği, üçrəngli bayrağımızın daim zirvələrdə
dalğalanması Ulu Öndər Heydər Əliyev irsi
olaraq xalqımıza miras qalmış, ölkə başçısı
cənab İlham Əliyev isə bu irsi qoruyub saxlamış,
ölkədə sabitliyin, sülhün və əmin-amanlığın
bərqərar olmasına nail olmuşdur. Azərbaycan
xalqı Ümummilli Lider Heydər Əliyevin ölkə-
mizin firavan gələcəyi naminə əvəzsiz xidmət-
lərini heç vaxt unutmayacaq və Onun əziz xa-
tirəsini hər zaman ehtiramla yad edəcəkdir.

Günay RZAYEVA
Naxçıvan Muxtar Respublikasının

İnsan Hüquqları üzrə Müvəkkili 
(Ombudsman) 

Ümummilli Lider Heydər Əliyev insan hüquqlarının təmin olunduğu 
demokratik Azərbaycan dövlətinin banisidir

Ulu Öndər Heydər ƏLİYеV: Bəşər sivilizasiyasının ən müdrik
kəşflərindən sayılan insan hüquqları bu gün hamının anladığı və ya
anlamalı olduğu əvəzsiz nailiyyətdir. İnsan hüquqlarına hörmət, insan
hüquqlarının qorunması müasir dünyaya qovuşmağın əsas yoludur.



    Tədbirdə təhsil naziri Rəhman
Məmmədov bildirib ki, 2019-
2020-ci tədris ilindən tətbiq edilən
layihə çərçivəsində ötən dövr ər-
zində Naxçıvan şəhərində yerləşən
ümumtəhsil məktəblərindən xü-
susi istedad və qabiliyyəti ilə
fərqlənən şagirdlər Azərbaycan
Milli Elmlər Akademiyasının  Nax-
çıvan Bölməsinin alimləri tərə-
findən elmi himayəyə götürül-
müşdür. Şagirdlərlə birgə labora-
toriyalarda tədqiqatlar aparılmış,
məruzə, tezis, referat və hesabatlar
hazırlanmışdır. Cari tədris ilində
davam etdirilən layihədə 28 şagird
16 alimin rəhbərliyi altında təd-
qiqatlar aparmışdır. Ümumilikdə
isə  bu günədək 90 elmi rəhbərin
və 160 şagirdin iştirakı ilə Naxçı-
van Muxtar Respublikası üçün
əhəmiyyətli olan 102 layihə üzrə
tədqiqatlar aparılmışdır. 
   Rəhman Məmmədov “Sabahın

tədqiqatçıları” layihəsinin işti-
rakçılarını tədris ili ərzində qa-
zandıqları uğurlara görə təbrik
edib.
   Tədbirdə çıxış edən Azərbaycan

Milli Elmlər Akademiyası  Nax-
çıvan Bölməsinin sədri, akademik
İsmayıl Hacıyev bildirib ki, “Sa-
bahın tədqiqatçıları” layihəsi elmi
potensialı artırmaqla yanaşı, gənc
nəsildə mütəxəssislərlə işləmə ba-
carıqları formalaşdırır, gələcək
peşə seçimlərinə müsbət təsir gös-
tərir. Bu baxımdan layihə gələcək
tədqiqatçıların yetişməsində xüsusi
əhəmiyyət kəsb edir, onların ya-

radıcı düşünməsinə, istedadlarını
inkişaf etdirməyə əlverişli şərait
yaradır. Öyrənilən bir sıra biliklərin
həm fərdi, həm də qrup şəklində
tətbiqinə imkan verir.
    “Sabahın tədqiqatçıları” layi-
həsinin icraçısı, Naxçıvan Şəhər
Təhsil Şöbəsinin baş məsləhətçisi
Gülxanım Orucova 2022-2023-cü
tədris ilində “Sabahın tədqiqatçı-
ları” layihəsi çərçivəsində görülən
işlər və qazanılan uğurlar barədə
tədbir iştirakçılarına məlumat ve-
rib. Qeyd olunub ki, bu tədris
ilində 16 elmi rəhbərin və 28 şa-
girdin iştirakı ilə 21 layihə işlənib
hazırlanıb. Beynəlxalq müsabiqə-
lərdə 4 il ərzində 40 layihə I yerə,
8 layihə II yerə, 8 layihə III yerə
layiq görülmüşdür.
    Tədbirdə layihə çərçivəsində
görülən işlərdən bəhs edən video-
çarx izlənilib, iştirakçılar apar-
dıqları tədqiqat işləri barədə mə-
lumat veriblər. 
   Sonda layihə iştirakçılarına və

onların elmi rəhbərlərinə Təhsil
Nazirliyinin və AMEA Naxçıvan
Bölməsinin diplomları təqdim
olunub.

Naxçıvan Muxtar Respublikası
Təhsil Nazirliyinin 

mətbuat xidməti

“Sabahın tədqiqatçıları-2023” 
layihəsinə yekun vurulub

517 iyun 2023-cü il “Şərq qapısı” qəzeti

    Muxtar respublikanın rayonla-
rında 15 İyun – Milli Qurtuluş Gü-
nünə həsr olunmuş tədbirlər keçi-
rilib. Əvvəlcə Ümummilli Liderimiz
Heydər Əliyevin rayon mərkəzlə-
rindəki abidə və büstləri ziyarət
edilib, Ulu Öndərin və Vətənimizin
ərazi bütövlüyü uğrunda canından
keçən şəhidlərimizin xatirəsi bir
dəqiqəlik sükutla yad olunub. 
    Tədbirlər rayon mərkəzlərindəki
mədəniyyət saraylarında davam et-
dirilib. Qeyd olunub ki, ölkəmizdə
“Heydər Əliyev İli” elan olunmuş
2023-cü ildə ölkəmiz Milli Qurtuluş
Gününün 30 illik yubileyini təntənə

ilə qeyd edir. Za-
man baxımından
qısa müddətdə
Azərbaycan və
onun Naxçıvan
Muxtar Respub-
likası inkişafa, tə-
rəqqiyə çatıb və
buna görə xalqı-

mız Ümummilli Lider Heydər
Əliyevə borcludur. Məhz Ulu
Öndərimizin fədakarlığı sayəsində
Azərbaycan məhv olmaq, parça-
lanmaq təhlükəsindən xilas oldu.
    Vurğulanıb ki, bu gün dahi şəx-
siyyətin siyasi xəttini uğurla davam
etdirən Prezident cənab İlham
Əliyevin rəhbərliyi altında dövlət
müstəqilliyimiz daha da möhkəm-
lənmişdir. Dövlət başçımızın ölkənin
və ayrılıqda regionların iqtisadi in-
kişafının sürətləndirilməsi üçün im-
zaladığı Dövlət proqramları, ayrı-
ayrı vaxtlarda bu proqramların icra-
sına şəxsən nəzarət etmək üçün böl-

gələrə səfərlər etməsi, xalqın içində
olması onun yalnız ölkənin rifahı
üçün bütün səylərini ortaya qoyma-
sından xəbər verir. Bir sözlə, məhz
Ulu Öndərin görmək istədiyi Azər-

baycan bu günün reallığına çevrilib
və Heydər Əliyev yolu ilə inamla
daha yüksək inkişafa doğru addım-
layır. Bütün mənalı həyatını öz xal-
qına bəxş etmiş xalqımızın böyük
oğlunun siyasi və dövlət xadimi
kimi zəngin fəaliyyəti Azərbaycan
xalqının tarixində dərin iz buraxaraq

əsl dövlət idarəçiliyi məktəbinə çev-
rilib. Azərbaycan xalqının hələ neçə-
neçə nəsli bu böyük məktəbdən,
Ümummilli Lider Heydər Əliyevin
zəngin siyasi irsindən ölkəmizin in-

kişafı, xalqımızın rifahı naminə fay-
dalanacaq.
     Diqqətə çatdırılıb ki, Azərbaycan
xalqı ölkəmizi bugünkü xoşbəxt günə
çıxaran, müstəqil dövlətimizi parça-
lanmaqdan xilas edən və qoruyan
Ümummilli Liderin əziz xatirəsini
həmişə ehtiramla yad edir. Nə qədər

ki həyat var xalqımız Ulu Öndərini
minnətdarlıqla xatırlayacaq. Çünki
o, xalqının ürəyində özünə əbədi
yuva qurub və onun əməlləri dünya
durduqca yaşayacaq.

    Yeni Azərbaycan Partiyasına yeni
qəbul edilmiş şəxslərə partiya bi-
letləri təqdim edilib. 
    Sonda Milli Qurtuluş Gününə
həsr edilmiş filmə baxış olub, təd-
birlər konsert proqramları ilə davam
etdirilib.

Xəbərlər şöbəsi

Muxtar respublikanın rayonlarında 
Milli Qurtuluş Günü qeyd olunub

    Azərbaycan xalqının Ümummilli
Lideri Heydər Əliyevin əziz xatirəsinə
həsr olunmuş “Vergilər” mövzusunda
ali təhsil müəssisələrinin tələbələri
arasında keçirilmiş ümumrespublika
olimpiadasında yüksək nəticə göstər-
miş tələbələrin mükafatlandırılması
mərasimi baş tutub. 
    Bu məqsədlə keçirilən tədbirdə
universitetin rektoru, dosent Elbrus
İsayev vergi xidmətindən dəvət olu-
nan mütəxəssislərin həm də bir pe-
daqoq kimi fəaliyyətindən razı qal-
dığını bildirib. Qeyd edilib ki, tələ-
bələrimiz nəinki ölkə miqyasında
keçirilən olimpiadalarda, eyni za-

manda beynəlxalq layihələrdə də
uğurla çıxış edir və yüksək nəticə
əldə edirlər.

Naxçıvan Muxtar Respubli-
kası Dövlət Vergi Xidmətinin rəisi
Abbas İsmayılov hər iki müəssi-
sənin belə müsabiqələrin keçiril-
məsində maraqlı və razı olduğunu
bildirib. Abbas İsmayılov tələbə-

lərin əldə etdikləri uğurların təməlində
yüksək ali təhsilin dayandığını diqqətə
çatdırıb. Qazanılan müvəffəqiyyəti
gələcək böyük uğurların başlanğıcı
hesab edən xidmətin rəisi tələbələri
təbrik edərək ali təhsil ocağı ilə hər
cür əməkdaşlığa hazır olduğunu vur-
ğulayıb. 
    İqtisadiyyat və marketinq kafe -
drasının müəllimi İsmayıl Bağırov
qeyd edib ki, olimpiadanın yekun
mərhələsində universitetin tələbəsi
Nail Mustafazadə II, Nicat Məmmədli
isə III yeri qazanıb. Bildirilib ki, olim-
piadada suallarda ən çox tələbələrin
analiz qabiliyyətləri qiymətləndirilib.

Vurğulanıb ki, qalib tələbələr həm
Dövlət Vergi Xidməti, həm də “PwC
Azərbaycan” tərəfindən keçirilən təc-
rübə pro qramlarına qatılma imkanı
əldə ediblər ki, bu da onlara gələcəkdə
iş prosesinə cəlb olunmalarına şərait
yaradacaq.
    Sonra müsabiqədə nailiyyət əldə
etmiş tələbələrə diplom və kitab təq-
dim edilib. 
    Eyni zamanda tələbələrin müsa-
biqəyə hazırlanmasında birbaşa əməyi
və rolu olan İsmayıl Bağırov da dip-
lomla təltif edilib. 
    Olimpiadada uğur qazanan digər
tələbələrə də universitetin təşəkkür-
naməsi təqdim olunub.  
    Sonda İsmayıl Bağırov həmmüəllif
olduğu “Vergi məcəlləsinin xüsusi
hissəsinin praktiki izahı” adlı dərs
vəsaitini Naxçıvan Dövlət Universi-
tetinin rektoru Elbrus İsayev və Dövlət
Vergi Xidmətinin rəisi Abbas İsma-
yılova hədiyyə edib.
        Naxçıvan Dövlət Universitetinin

Televiziya, mətbuat və ictimaiyyətlə
əlaqələr bölməsi

Tələbələr mükafatlandırılıb

    Hər il olduğu kimi, bu il də
Naxçıvan Muxtar Respublikasında
taxıl biçini mövsümünə Ordubad
rayonunda start verilib.
    Ümumilikdə, bu il muxtar res-
publikada 21 min 247 hektar sa-
hədə taxıl əkilib. Onun 485 hek-
tarını yaz əkinləri təşkil edir. 
     2023-cü ildə Naxçıvan Muxtar
Respublikasında taxıl yığımının
itkisiz və vaxtında həyata keçiril-
məsi ilə əlaqədar işlərin koordina-
siyasını təmin etmək məqsədilə
Naxçıvan Muxtar Respublikası
Kənd Təsərrüfatı Nazirliyində Mər-
kəzi Qərargah yaradılıb. Biçində
iştirak edəcək mexanizatorlarla

maarifləndirici söhbətlər aparılıb,
texnika  və texnoloji avadanlıqlar
hazır vəziyyətə gətirilib. Taxıl  bi-
çini  kampaniyasına  “Naxçıvan
Aqrolizinq” Açıq Səhmdar Cə-
miyyətində və hüquqi və fiziki
şəxslərdə olan 91 kombayn cəlb
olunub.
    Biçin dövründə sahələrdə yan-
ğın təhlükəsizliyinin etibarlı təmini
ilə əlaqədar Fövqəladə Hallar Na-
zirliyinin yanğınsöndürmə qrupları
biçin aparılan ərazilərdə xidmət
aparır.
    Qeyd edək ki, hazırda muxtar
respublikanın Ordubad, Culfa,
Babək, Kəngərli, Şərur və Sədərək
rayonlarında taxıl biçini davam
edir. Bu günə qədər 680,9 hektar
sahədə taxıl biçini başa çatıb və
sahələrdən 1424,8 ton məhsul yı-
ğılıb.

Naxçıvan Muxtar Respublikası
Kənd Təsərrüfatı Nazirliyinin 

mətbuat xidməti

Muxtar respublikada taxıl biçini davam edir

    Dünən Naxçıvan Muxtar Respublikası Təhsil Nazirliyinin və Azər-
baycan Milli Elmlər Akademiyası Naxçıvan Bölməsinin birgə təşkilatçılığı
ilə Heydər Əliyev Uşaq-Gənclər Yaradıcılıq Mərkəzində “Sabahın
tədqiqatçıları-2023” layihəsinin yekunu ilə bağlı tədbir keçirilib.

     Naxçıvan Şəhər İcra Hakimiyyətinin
təşkilatçılığı ilə keçirilən tədbirdə əv-
vəlcə Ümummilli Liderimiz Heydər
Əliyevin Azərbaycanın dövlət müstə-
qilliyinin qorunub möhkəmləndirilməsi
istiqamətindəki misilsiz xidmətlərindən
bəhs edən videoçarx nümayiş olunub.
     Naxçıvan Muxtar Respublikası Ali
Məclisinin deputatı Aidə Cəlilzadə
çıxış edərək bildirib ki, Ulu Öndər
Heydər Əliyev son nəfəsinədək döv-
lətçilik ənənələrinin möhkəm funda-
ment üzərində qurulması, qorunub-
saxlanılması və gələcək nəsillərə estafet
olaraq ötürülməsinə var gücü ilə ça-
lışmaqla xalqımızın xilaskarı, Ümum-
milli Lideri adını qazanmışdır. Azər-
baycan bu dahi şəxsiyyətin imzasını
daşıyan bir “Şah əsərə” çevrildi.
Ümummilli Lider bu gün dünyaya
Günəş kimi doğan, müstəqil, suveren,
möhkəm dövlətçilik ənənələrinin for-
malaşdığı, multikultural dəyərlərin ya-
şadıldığı Azərbaycanın, həmrəyliyi-

mizin banisidir!
    Qeyd olunub ki, 1993-cü il 15
iyunda hakimiyyətə qayıdışından
sonra görkəmli dövlət xadimi Heydər
Əliyev əhalinin sosial rifahının yax-
şılaşdırılması, iqtisadi islahatlar fo-
nunda diplomatik, ikitərəfli və çox-
tərəfli beynəlxalq əlaqələrin qurul-
ması ilə Azərbaycan tarixində yeni
mərhələnin əsasını qoydu. Xüsusilə
də 1994-cü ildə atılan bir sıra addımlar
istər siyasi, istərsə də iqtisadi sabitlik
və yüksəlişin bünövrəsi hesab olunur.
Ermənistanla cəbhədə əldə olunan
atəşkəs, “Əsrin müqaviləsi” neft sa-
zişinin bağlanması sadalanan proses-
lərin dinamik inkişafına təkan verdi.
7 ölkəni təmsil edən dünyanın 11 ən
iri neft şirkəti ilə bağlanan, müdrik,
uzaqgörən, gələcəyə hesablanmış “Əs-
rin müqaviləsi” mahiyyət etibarilə
iqtisadi müqavilə olsa da, əslində,
gələcəkdə Azərbaycanın aktuallığını
və önəmini birə-beş artıran neft-qaz

və nəqliyyat-kommunikasiya layihə-
lərinin bünövrəsinin qoyulması və
sonrakı inkişafın mühüm perspektiv-
lərinin formalaşmasının təməl addımı
hesab oluna bilər. 
    Aidə Cəlilzadə vurğulayıb ki, bu
gün Azərbaycanın istər daxili siyasəti,
istərsə də beynəlxalq diplomatiyada
qazandığı uğurlar, böyük nüfuz, bir
sözlə, iqtisadi və siyasi mövqe Heydər
Əliyev siyasi irsinin layiqincə davam
etdirildiyinin bariz nümunəsidir. 
     Tədbir Naxçıvan Şəhər Mədəniyyət
İdarəsinin “Araz” instrumental ansam-
blının musiqi nömrələri ilə davam edib.

- Aidə İBRAHİMOVA

“Milli dövlətçiliyimizin xilaskarı” mövzusunda tədbir keçirilib

    İyunun 16-da Naxçıvan Muxtar
Respublikası Səhiyyə Nazirliyində
17 iyun – Tibb İşçilərinin Peşə Bay-
ramı Günü ilə əlaqədar tədbir keçirilib.
Tədbiri giriş sözü ilə açan Naxçıvan
Muxtar Respublikası Səhiyyə Nazir-
liyinin Tibbi yardımın təşkili şöbəsinin
müdiri Süleyman Cəfərov çıxış edərək
tibb işçilərini səhiyyə nazirinin birinci
müavini, nazir vəzifələrini müvəqqəti icra edən Samiq
Sadıxovun adından təbrik edib, səhiyyə işçilərinə göstərilən
dövlət qayğısından danışıb. 
    Nazirliyin əməkdaşı Xavər Babayeva bildirib ki,
muxtar respublikada səhiyyə sahəsinin inkişafı ilə bağlı
həyata keçirilən davamlı və kompleks islahatlar ölkəmizdə
ümumi halda bütün nailiyyətlərin, uğurların qazanılmasının
əsas səbəbi olan insan sağlamlığının qorunmasına və

beləcə, dövlətimizin xoşbəxt gələcə-
yinə, millətimizin maddi və mənəvi
baxımdan inkişafına xidmət edir. 

Sonra 17 iyun – Tibb İşçilərinin
Peşə Bayramı Günü münasibətilə
muxtar respublikanın bir qrup tibb
işçisi təltif edilib. Belə ki, muxtar
respublikada səhiyyə sahəsində əmək
fəaliyyəti ilə seçilən həkim-terapevt

Əhəd Cəfərli, həkim-pediatr Yeganə Abbasova, orta tibb
işçiləri Sevda Piriyeva və Ülkər Kazımova Naxçıvan
Muxtar Respublikası Səhiyyə Nazirliyinin Fəxri fərmanı
ilə təltif edilib. 
    Təltif olunanlar göstərilən diqqətə görə minnətdarlıq-
larını bildiriblər.

Naxçıvan Muxtar Respublikası 
Səhiyyə Nazirliyinin mətbuat xidməti

Bir qrup tibb işçisi Naxçıvan Muxtar Respublikası Səhiyyə Nazirliyinin 
Fəxri fərmanına layiq görülüb

    Uzunoba İstirahət Mərkəzində
keçirilən açılış tədbirində Naxçıvan
Şəhər İcra Hakimiyyətinin başçısı
Mirsənani Seyidov, Naxçıvan Mux-
tar Respublikasının fövqəladə hallar
naziri Şahin Mirzəyev, gənclər və
idman naziri Ramil Hacı çıxış edərək
15 İyun – Milli Qurtuluş Günü mü-
nasibətilə iştirakçıları təbrik edib,
onlara xoş istirahətlər arzulayıblar.
Çıxışlarda bildirilib ki, muxtar res-
publikada istirahət yerlərindən biri

olan Uzunoba Su Anbarında yara-
dılan çimərlik istirahət zonasında
təhlükəsizlik tədbirləri görülüb, su
və digər idman növləri üzrə yarış-
ların, eləcə də müxtəlif tədbirlərin

keçirilməsinə şərait yaradılıb. Qeyd
edək ki, quru sahəsinin uzunluğu
233 metr olan çimərliyə əlavə olaraq
qum verilib, nümunəvi xidmətin
təşkili məqsədilə ərazidə abadlıq və
təmir-bərpa işləri görülüb. Burada

böyüklər və uşaqlar üçün nəzərdə
tutulmuş iki çimərlik, kafe-restoran,
müşahidə qülləsi, şəxsi əşyaların
saxlanılması üçün dəmir dolab, duş
kabini, pedallı su qayığı, çətir, şez-
lonq, sanitar qovşaq və açıq istirahət

köşkləri mövcuddur.
Qeyd edək ki, Fövqəladə

Hallar Nazirliyinin təlim və kurs-
larda iştirak etmiş xilasetmə qru-
pu ərazidə xidmət aparacaq. Əra-
ziyə müvafiq xəbərdaredici və
qadağanedici nişanlar qoyulub,
suyun üzərində çimərlik sərhə-
dinin qurtardığını bildirən məh-

dudlaşdırıcı şarlar quraşdırılıb. Çi-
mərlik saat 900-dan 1900-dək, kafe-
restoran isə gecə saatlarınadək fəa-
liyyət göstərəcək.

- Ceyhun MƏMMƏDOV

Növbəti çimərlik mövsümünə start verilib

İtmişdir
Qasımova Qəmər Cəfərqulu qızının adına olan

JN-141A inventar nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız sa-
yılır.

***
Naxçıvan şəhəri, Nizami küçəsi 59/31 ünvanda

yaşayan Məmmədov Əli Rza oğlunun adına olan
avtomobilin AA-125117 seriya nömrəli qeydiyyat
şəhadətnaməsi itdiyindən etibarsız sayılır. 

***
Cəfərov Sücayət Nəcəfqulu oğlunun adına

15.01.2010-cu il tarixdə verilmiş 003816 inventar
nömrəli torpaq sahəsinin plan və ölçüsü itdiyindən
etibarsız sayılır. 

***
Culfa rayonunun Ərəzin kəndində yaşamış

Hacıyev Qurban İsmayıl oğluna məxsus JN-310A

inventar nömrəli “Torpağın mülkiyyətə verilməsinə
dair şəhadətnamə” itdiyindən etibarsız sayılır.

    Ümummilli Liderimiz Heydər
Əliyevin 2001-ci il 4 iyun tarixli
Sərəncamı ilə hər il iyunun 17-si
ölkəmizdə “Tibb İşçilərinin Peşə
Bayramı Günü” kimi qeyd olunur.
    Bu günün qeyd olunması ölkə-
mizdə səhiyyə sahəsinə, o cümlədən
tibb işçilərinə göstərilən qayğının
parlaq təzahürüdür. Milli dövlət qu-
ruculuğu strategiyasında səhiyyənin
də inkişafına həssaslıqla yanaşan,
bu sahəyə diqqət və qayğısını heç
zaman əsirgəməyən Ulu Öndər Heydər
Əliyev demişdir: “Tibb, səhiyyə hər
bir insan üçün çox vacib olan sa-
hədir. Özünü tibb, səhiyyə işinə,
insanların sağlamlığının keşiyində
durmaq işinə həsr edən adamlar,
həqiqətən, çox yüksək hörmət və
ehtirama layiq olan insanlardır”.
    Tibbi xidmətin keyfiyyətcə müasir
standartlar səviyyəsinə yüksəldilməsi,
vətəndaşların sağlamlığının etibarlı
təminatı məsələləri dövlətin üzərinə
götürdüyü sosial öhdəliklər sırasında
mühüm yer tutur. Ulu Öndərin müəy-
yənləşdirdiyi strateji siyasət kursunu
bu gün Azərbaycan Respublikasının
Prezidenti cənab İlham Əliyev sə-
hiyyə sistemində də layiqincə davam
etdirir. Ötən müddətdə bu vacib sa-
hənin inkişafı, onun maddi-texniki
bazasının və kadr potensialının güc-
ləndirilməsi, infrastrukturun yeni-
ləşdirilməsi daim diqqət mərkəzində
saxlanılmışdır. Dövlət büdcəsindən
səhiyyəyə ayrılan vəsaitlərin ildən-
ilə artırılması tibb müəssisələrinin
fəaliyyətinin, ümumilikdə, tibb xid-
mətinin çağdaş tələblər səviyyəsinə
qaldırılmasına yeni imkanlar açmış-
dır. Ölkə başçısının da dediyi kimi:
“Səhiyyə xidməti ən yüksək səviy-
yədə olmalıdır. Bu bizim sosial si-
yasətimizin əsas istiqamətidir. Çünki
insanların sağlamlığı üçün bütün
işlər görülməlidir. Azərbaycanda
güclü iqtisadi və sosial siyasət apa-
rılır. Hər bir yaşayış məntəqəsində,
hər bir rayonda tibbi xidmət yüksək
dünya səviyyəsində olmalıdır”. 
    Naxçıvan Muxtar Respublika-
sında da səhiyyə müəssisələrinin tə-
mir və bərpası, ən modern avadan-
lıqla təchiz olunaraq istifadəyə ve-
rilməsi və digər tədbirlər səhiyyə
sahəsində aparılan islahatların əsasını
təşkil edir. Muxtar respublikada sə-
hiyyə sahəsinin inkişafı ilə bağlı
həyata keçirilən davamlı və kom-

pleks islahatlar ölkəmizdə ümumi
halda bütün nailiyyətlərin, uğurların
qazanılmasının əsas səbəbi olan
insan sağlamlığının qorunmasına və
beləcə, dövlətimizin xoşbəxt gələ-
cəyinə, millətimizin maddi və mənəvi
baxımdan inkişafına xidmət edir.
Bu cür yaradılan şəraitdən səmərəli
istifadə etmək, əhaliyə yüksək sə-
viyyədə səhiyyə xidməti göstərmək
bütün səhiyyə işçilərinin qarşısında
qoyulan ən önəmli tələblərdəndir. 
     Bu günlərdə Azərbaycan Respub-
likasının Prezidenti cənab İlham
Əliyevin təsdiq etdiyi “Naxçıvan
Muxtar Respublikasının sosial-iqtisadi
inkişafına dair 2023-2027-ci illər
üçün Dövlət Proqramı”nda Naxçıvan
Muxtar Respublikasında səhiyyə sa-
həsində göstərilən xidmətlərin keyfiy -
yətinin və əhatə dairəsinin artırılması,
ixtisaslı kadrların yetişdirilməsi, özəl
səhiyyə müəssisələrinin yaradılması
kimi mühüm məsələlər yer almışdır
ki, proqramın icrası bu sahədə gös-
tərilən xidmətlərin keyfiyyətinin yük-
səlməsinə zəmin yaradacaqdır. Pro -
qramda səhiyyə sahəsinin prioritet
olaraq seçilməsi heç də təsadüfi deyil.
Bu prioritet istiqamət məhz ölkə Pre-
zidenti cənab İlham Əliyevin göstərişi
sayəsində formalaşıb. Muxtar res-
publika səhiyyəsində əldə olunmuş
inkişaf Prezidenti cənab İlham Əliyevin
səyi nəticəsində mümkün olub. Bunun
da əsasında Ümummilli Liderimizin
uzaqgörən siyasətinin bəhrələri da-
yanır. 
    Hazırda muxtar respublikada 215
tibb müəssisəsi fəaliyyət göstərir ki,
həmin tibb müəssisələrində 737 hə-
kim, 2243 orta tibb işçisi çalışır. Bu
gün muxtar respublikada insan sağ-
lamlığının əmanət edildiyi tibb iş-
çilərinə xüsusi qayğı göstərilir, bu
sahədə fəaliyyət göstərən həkim və
orta tibb işçilərinin əməyi daim yük-
sək qiymətləndirilir. İnsan sağlam-
lığının təmin olunması üçün yorul-
madan çalışan səhiyyə işçiləri daim
dövlət qayğısı ilə əhatə olunur, əmək-
ləri qiymətləndirilir, fəxri adlara
layiq görülürlər. Təkcə ötən il ərzində
2 həkim Azərbaycan Respublikasının
“Tərəqqi” medalına, 1 həkim “Nax-
çıvan Muxtar Respublikasının
Əməkdar həkimi” fəxri adına, 1 tibb
bacısı isə “Naxçıvan Muxtar Res-

publikasının Əməkdar tibb işçisi”
fəxri adına layiq görülmüş, 1 orta
tibb işçisi “Azərbaycan Respubli-
kasının Əməkdar orta tibb işçisi”, 1
həkim və 1 orta tibb işçisi, Azər-
baycan Respublikası Səhiyyə Na-
zirliyinin “Səhiyyə əlaçısı” döş ni-
şanı, 1 həkim və 1 orta tibb işçisi
Fəxri fərmanı ilə təltif olunmuşdur. 
    Artıq muxtar respublika səhiy-
yəsində struktur dəyişiklikləri aparılır.
Bu dəyişikliklərin hədəfləri açıq-

aydın görünür. Məqsəd, verilmiş
tapşırıqları və öhdəlikləri yüksək
səviyyədə yerinə yetirmək, səhiyyə
sistemində aparılan islahatların və
yenidənqurmanın, ümumilikdə, gö-
rülən bu işlərin nəticəsi kimi tibbi
xidmətin səviyyəsini yüksəltmək,
xəstələnmə faizinin aşağı düşməsinə
və həyat keyfiyyətinin yaxşılaşma-
sına zəmin yaratmaqdır.
    Muxtar respublikada səhiyyə sa-
həsində yeniliklər və inkişafa doğru
yeni layihələr həyata keçirilir. Belə

ki, yeni layihələr təsdiq edilmiş, on-
ların bəzilərinin artıq icrasına baş-
lanılmış, bəzi layihələrin isə icrası
istiqamətində işlər görülür. 
    Belə layihələr içərisində Naxçıvan
Muxtar Respublika Xəstəxanasının
fəaliyyəti də dayanır. Belə ki, xəs-
təxananın laboratoriyasında vətən-
daşların gözləmə narazılıqlarının
aradan qaldırılması üçün Qanalma
otağının laboratoriyadan ayrılaraq
daha geniş və lazımi şəraitlə təmin
olunmuş otaqla əvəz olunması, növbə
monitorunun quraşdırılması xidməti
daha da yaxşılaşdırmışdır. Qanalma
otağının lazımi avadanlıqlarla təmin
olunması üçün sifarişlər verilmişdir. 
     Həmçinin Naxçıvan Muxtar Res-
publika Xəstəxanasının Qeydiyyat
şöbəsinin işi yenilənərək, qeydiyyatın
tezləşdirilməsi və sıxlığın aradan qal-
dırılması üçün lazımi iş şəraiti yara-
dılmış, kompüter sayı artırılmışdır.
Bu da narazılıqların  və sıxlığın aradan
qaldırılmasına şərait yaratmışdır.
    Həyatın bütün dönəmlərində insan
sağlamlığının qorunması ən mühüm
amillərdən hesab olunub. Əhaliyə
göstərilən tibbi xidmətin keyfiyyətini
artırmaq üçün Naxçıvan Muxtar
Respublikası Səhiyyə Nazirliyi an-
tibiotiklərin düzgün istifadə olun-
maması nəticəsində baş verə biləcək
fəsadların qarşısını almaq məqsədilə

Azərbaycan Respublikasının  “Dər-
man vasitələri haqqında” 2006-ci il
22 dekabr tarixli Qanununu əsas
götürərək Qərar qəbul etmişdir ki,
qərara əsasən artıq muxtar respublika
ərazisində antibiotiklərin yalnız re-
septlə satışına icazə verilir.
    Əhaliyə göstərilən səhiyyə xid-
mətlərinin keyfiyyətinin yüksəldil-
məsində icbari tibbi sığortanın tətbiqi
hər bir vətəndaş üçün mühüm əhə-
miyyət daşıyır. Tibbi xidmətlərin

keyfiyyətini daha da yaxşılaşdırmaq
və müasir tələblərə uyğunlaşdırmaq,
habelə əhalinin sağlamlığının etibarlı
qorunmasını təmin etmək muxtar
respublika ərazisində ambulator tibbi
yardım almaq üçün göndərişlərin
verilməsi ləğv edilib.  Belə ki, muxtar
respublikada sığortaolunanlar yaşa-
dıqları və ya qeydiyyatda olduqları
ərazidən asılı olmayaraq, ixtisaslaş-
dırılmış ambulator tibbi yardım üçün
göndəriş olmadan həm yaşadığı ərazi
üzrə, həm də digər şəhər və rayon-

larda istənilən tibb müəssisəsinə
müraciət edə bilirlər. 
     Dövlət qayğısının, həyata keçirilən
islahatların nəticəsi olaraq muxtar
respublikanın səhiyyə sistemində
müsbət dəyişikliklər, uğurların nəticəsi
artıq görünməkdədir. Aparılan son
islahatlardan sonra yaradılan münbit
şəraitə görə bir qrup həkimimiz mux-
tar respublikaya geri qayıdıb.  
    Muxtar respublikada səhiyyə sa-
həsində yeniliklər və inkişafa doğru
yeni layihələr bununla da yekun-
laşmır. Ana və uşaq sağlamlığının
qorunması istiqamətində görülən iş-
lərin davamı kimi, Naxçıvan Muxtar
Respublikası Doğum Məkəzi Peri-
natal Mərkəzə çevrilmiş, yeni yara-
dılan Perinatal Mərkəz yeni xid-
mətlərlə – hamiləliyin patologiyası
hallarında qadınlara ixtisaslaşdırılmış
tibbi yardım göstərməklə yanaşı,
hər hamilə qadın üçün fərdi olaraq
doğuşa hazırlıq və doğuşun aparıl-
ması taktikasının hazırlanması, o
cümlədən dünyaya yenicə göz açan
körpələrə yüksəkixtisaslı diaqnostik,
konsultativ və müalicə yardımı gös-
tərən yeni tipli səhiyyə müəssisəsi
kimi fəaliyyətini davam etdirir.
    Eyni zamanda Azərbaycanda ilk
dəfə olaraq Naxçıvan Muxtar Res-
publikasında görkəmli oftalmoloq-
alim, akademik Zərifə xanım Əliyevanın

100 illik yubileyinə həsr edilmiş
keratokonus xəstəliyinin skrininqinin
aparılması layihəsinə başlanılmışdır.
Layihə çərçivəsində muxtar respub-
likada yaşayan 15-17 yaş uşaq əha-
lisinin (hər rayon və şəhər üzrə ayrı-
ayrılıqda) qeydiyyatı  aparılmış, si-
yahıya alınmış uşaqların qısa müddət
ərzində kütləvi skrininqlərə cəlb
edilməsi işinə başlanılmışdır. Hazırda
davam edən layihə Kəngərli, Culfa
və Ordubad rayonlarında yekunlaş-
mış, digər rayonlarda isə davam et-
dirilir. Üç rayonun nəticələrinə görə,
5211 şagird müayinə edilmişdir ki,
onlardan da 447 şagird keratokonus
və rəng duyğusuna şübhəli kimi,
dərindən müayinə və müalicəyə cəlb
olunmuşdur.
    Naxçıvan Muxtar Respublikası
Səhiyyə Nazirliyi tərəfindən Azər-
baycan xalqının Ümummilli Lideri
Heydər Əliyevin 100 illik yubileyinə
həsr edilmiş tədbirlər çərçivəsində
muxtar respublikada humanitar tibbi
aksiyaların və layihələrin həyata ke-
çirilməsi davam edir. 
    Dövlətimizin hərtərəfli diqqət və

qayğısı bizə muxtar respublikada
əhalinin sağlamlığının mühafizəsi
ilə əlaqədar çox mühüm vəzifələri
uğurla yerinə yetirməyimizə geniş
imkan yaradıb. Dövlət başçısının
səhiyyə sahəsinə olan diqqət və qay-
ğısı, Azərbaycan xalqının sağlamlı-
ğının qorunması yolunda atdığı mü-
hüm addımlar, ümumiyyətlə, ölkədə
həyata keçirilən sosialyönümlü si-
yasət bu il 100 illiyini qeyd etdiyimiz
Ulu Öndərin bu istiqamətdə müəyyən
etdiyi strategiyanın uğurla davam
etdirilməsinin parlaq təzahürüdür.
“Mən istəyirəm ki, hər bir insan
yaxşı yaşasın, hər bir insanın maddi
imkanları artsın, uşaqlar yaxşı mək-
təblərdə oxusunlar, müəllimlər yaxşı
məktəblərdə dərs desinlər. Həkimlər
gözəl xəstəxanalarda işləsinlər və
insanlarımız da sağlam olsunlar”, –
deyən Prezident cənab İlham Əliyev
bu istəklərini gerçəkləşdirmək üçün
vaxtını, qüvvəsini və səylərini əsir-
gəmir. Azərbaycan Prezidentinin sə-
hiyyə sahəsində siyasətini daim dəs-
təkləyən səhiyyə işçiləri onun mü-
vəffəqiyyətlə həyata keçirilməsi üçün
əzmlə çalışır, Ümummilli Lider
Heydər Əliyevin müəyyənləşdirdiyi
yolla inamla addımlayırlar.

Naxçıvan Muxtar Respublikası
Səhiyyə Nazirliyinin 

mətbuat xidməti

Naxçıvanda müasir səhiyyə sistemi formalaşır

    Naxçıvan Şahmat Mərkəzində Naxçıvan
Muxtar Respublikası Gənclər və İdman Nazir -
liyi və Gənclərin İntellektual İnkişaf Mərkə-
zinin təşkilatçılığı ilə “Heydər Əliyev İli” ilə
əlaqədar gənc dövlət qulluqçuları arasında “Nə? Harada? Nə zaman?”
intellektual oyunu  keçirilib. Qeyd edək ki, yarışda 23 komanda iştirak
edib. Maraqlı keçən oyunda Naxçıvan Muxtar Respublikası Maliyyə
Nazirliyinin “Financier” komandası yarışın qalibi adını qazanıb. 
    Sonda qalib komanda üzvlərinə hədiyyə və sertifikatlar təqdim
edilib.

Xəbərlər şöbəsi

İntellektual oyun  keçirilib

17  iyun Tibb İşçilərinin Peşə Bayramı Günüdür


